
 (ՀՀ պետական կառավարման համակարգի մարմնի անվանումը)

	1. ՀՀ ֆինանսների նախարարություն
	08․09.2023թ.

	
	№ 01/5-2/15730-2023

	«Երկրների միջև փոխանակվող հաշվետվության մասին» իրավասու մարմինների միջև բազմակողմ համաձայնագրում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:

	Ընդունվել է 

	2. ՀՀ արդարադատության նախարարություն
	25.07.2023թ.

	
	№ //34113-2023

	       Համաձայնագրում թեև առկա չեն նոր օրենքի ընդունում նախատեսող նորմեր, սակայն առկա են Հայաստանի Հանրապետության օրենքին հակասող և օրենքի փոփոխություն նախատեսող նորմեր:
Մասնավորապես՝ Համաձայնագրի 7-րդ բաժնով սահմանվում է, որ Համաձայնագրում իրավասու մարմինների գրավոր համաձայնությամբ կարող են կատարվել փոփոխություններ, իսկ այլ բան համաձայնեցված չլինելու դեպքում այդպիսի փոփոխությունն ուժի մեջ է մտնում այդ գրավոր համաձայնության վերջին ստորագրման օրվանից հետո մեկամսյա ժամկետը լրանալուն հաջորդող ամսվա առաջին օրը:
Հաշվի առնլով այն հանգամանքը, որ Համաձայնագրում կատարվող յուրաքանչյուր փոփոխություն ևս առանձին միջազգային պայմանագիր է, որին վերաբերելի են միջազգային պայմանագրի ուժի մեջ մտնելու հետ կապված դրույթները, Համաձայնագրի վերոնշյալ բաժնի դրույթները հակասում են «Միջազգային պայմանագրերի մասին» օրենքի 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Ձեր ուշադրությունն եմ հրավիրում նաև այն հանգամանքին, որ Համաձայնագրի կիրարկումն ապահովելու նպատակով անհրաժեշտ օրենսդրական փոփոխություներն արդեն իսկ կատարված են, սակայն ուժի մեջ են մտնելու 2024 թվականի հունվարի 1-ից (ՀՀ հարկային օրենսգիրք, հոդված 376):
Հավելեմ նաև, որ Համաձայնագրի 2-րդ բաժնով նախատեսված է ՀՀ և այլ պետությունների պետական մարմինների միջև որոշակի անձնական տվյալների փոխանցման հնարավորություն:
Ելնելով վերոգրյալից՝ հայտնում եմ, որ Համաձայնագիրը ենթակա է վավերացման՝ համաձայն ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերի, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է

	3. ՀՀ արտաքին գործերի նախարարություն
	22.08.2023թ.

	
	№ 1111/44129-23

	«Ըստ երկրների զեկույցների փոխանակման մասին» իրավասու մարմինների բազմակողմ համաձայնագրի (այսուհետ՝ Համաձայնագիր) նպատակն է՝ բարձրացնել միջազգային հարկային թափանցիկությունը և բարելավել կողմ հանդիսացող պետությունների համապատասխան հարկային մարմինների մատչելիությունը եկամտի գլոբալ բաշխման, վճարված հարկերի և հարկային իրավազորությունների շարքում տնտեսական գործունեության տեղակայման որոշակի ցուցանիշների վերաբերյալ տեղեկատվությանը:
Համաձայնագրին  միանալն այն իրավական հիմքն է, որ Հայաստանին հնարավորություն է ընձեռում հարկային նպատակներով այլ պետությունների հետ ճշգրիտ և գաղտնի տեղեկությունների փոխանակումը, ինչն իր հերթին կնպաստի Հայաստանում տրանսֆերային գնագոյացման փաստաթղթավորման լիարժեք ներդրման արդյունքում ռիսկերի գնահատման արդյունավետության բարձրացմանը: Համաձայնագրին միանալը համահունչ է ՀՀ կառավարության ծրագրով նախանշված ռազմավարական միջոցառումների իրականացմանը:  
 Միաժամանակ, համաձայնագրին միանալը թույլ կտա Հայաստանի Հանրապետությանը ձեռք բերել հարկային քաղաքականության հարցերում միջազգային համագործակցության ոլորտում հուսալի գործընկեր երկրի կարգավիճակ:
Հաշվի առնելով վերոգրյալը ՀՀ արտաքին գործերի նախարարությունը «Ըստ երկրների զեկույցների փոխանակման մասին» իրավասու մարմինների բազմակողմ համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության տեսանկյունից համարում է նպատակահարմար:
	                            Ընդունվել է 

	4. ՀՀ տարածքային կառավարման և ենթակառուցվածքների նախարարություն
	[bookmark: _GoBack]25.07.2023թ.

	
	№ ԳՍ//22261-2023

	       Հայտնում ենք, որ  «Ըստ երկրների զեկույցների փոխանակման մասին» իրավասու մարմինների բազմակողմ համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։  

	Ընդունվել է




